
Fundargerð 

 

 

 

2. fundur ráðgjafarnefndar Menntamálastofnunar 2. mars 2021 
 

Kópavogi, 2. mars 2021  
Tilvísun: T21020049 

 

Fundarmenn: Anna María Gunnarsdóttir, Anna Kristín Sigurðardóttir, Arnór Guðmundsson, Erla Ósk 

Guðjónsdóttir, Eiríkur Björn Björgvinsson, Jóhanna Vigdís Arnardóttir, Jón Torfi Jónasson, Katrín 

Friðriksdóttir, Sveinbjörn Y. Gestsson, Sverrir Óskarsson, Thelma Clausen Þórðardóttir.  

Fjarverandi:  Kristján Ásmundsson (varamaður hans Elísabet Siemsen komst ekki), Sigrún Edda 

Eðvarðsdóttir.   

Fundarritari: Erla Ósk Guðjónsdóttir. 

 

Dagskrá fundar: 
1. Minnisblöð Menntamálastofnunar, dags. 2.3.2021 til ráðgjafarnefndar um stöðu 

námsgagnagerðar og námsmats, (fylgiskjöl með fundargerð).  

2. Stefnuáherslur í ljósi umsagna um drög að reglugerð um Menntamálastofnun.  

 

Umræður og ákvarðanir: 
1. Minnisblað Menntamálastofnunar um stöðu námsgagnagerðar. Katrín Friðriksdóttir sviðsstjóri 

miðlunarsviðs hafði forsögu um efni minnisblaðsins.  Lagði hún áherslu á að skólasamfélagið kallar 

eftir auknu framboði á rafrænu/gagnvirku námsefni. Brugðist hafi verið við auknu ákalli á Covid-

tímum sem því að gefa út námsefni á Fræðslugátt.   

 

Það er orðið löngu tímabært að útvíkka hlutverk stofnunarinnar til útgáfu námsefnis fyrir leik-, 

framhalds- og tónlistarskóla.  Margar ákvarðanir og spurningar voru ræddar eins og hvaða 

námsefni á að vera miðlægt og hvað er látið út til skólanna? Nauðsynlegt sé að 

gæðavotta/áhættumeta námsefni, sérstaklega á forritum (öppum) og ákveða hvaða námsefni sé 

viðurkennt og öruggt. Í þessu sambandi gegnir stofnunin lykilhlutverki og það er nauðsynlegt fyrir 

sveitarfélögin að eiga samstarf um þessi atriði við stofnunina. Á þessum tímamótum þegar svona 

mikil gerjun er í námsgagnagerð er nauðsynlegt fyrir stofnunina að byggja upp sína innviði til að 

mæta kröfum skólasamfélagsins vegna rafrænnar/gagnvirkrar námsgagnaútgáfu. Önnur lönd sem 

við berum okkur oft saman við, t.d. Danmörk, eru komin langt á undan Íslandi á þessu sviði. Það 

er mikilvægt að styðja við stofnunina, þar sem mikið er undir. Sem svar við spurningu um hvernig 

fjármagn kemur til stofnunarinnar vegna námsgagnaútgáfu kom fram að stofnunin fær framlag á 

fjárlögum frá ráðuneytinu sem hún síðan skiptir niður á rekstraráætlun sem er síðan samþykkt af 

ráðuneytinu. Ljóst þykir að fjármagni hefur verið haldið í lágmarki frá hruni og stofnunin hefur 

þurft að taka hluta af úthlutuðu fjárframlagi til að byggja upp stoðþjónustu í nýrri stofnun, sem 

ekki var fyrir í Námsgagnastofnun og Námsmatsstofnun og þá á kostnað annarra verkefna. 

Stofnunin hefur ítrekað bent á þörfina á auknu fjármagni vegna námsgagnagerðar, en án 

árangurs.   

Menntamálastofnun hefur sett fram framtíðarsýn til fimm ára um heildstæða uppbyggingu 

rafrænnar þjónustu,  Menntaveru. Núna er einstakt tækifæri til að byggja upp stafrænt umhverfi 

fyrir skólana, en til þess þarf grunnkerfi. Erfitt er að greina sér grein fyrir því hvað slíkt kerfi komi 

til með að kosta, en það er grunnforsenda fyrir uppbyggingu stafrænnar þjónustu við 

skólasamfélagið í landinu. Ráðgjafarnefndin velti fyrir sér stefnumótun í málaflokknum og í því 

sambandi lagði forstjóri áherslu á að ráðuneytið þyrfti að leiða þá vinnu og stefnumótun þyrfti að 

byggja á ítarlegri greiningu og undirbyggingu.  Setja þarf aðgerðir fram í samhengi við 

Menntastefnu 2030 og innleiðingu hennar, en frumkvæði og verkefnisumboð yrði alltaf að koma 

frá ráðuneytinu.   

 

Ráðgjafarnefndin telur minnisblaðið góðan grunn til áframhaldandi vinnu. Taka þurfi stöðuna 

föstum tökum og aðstoða við að taka upp beint samtal við haghafa. Á vegum sambandsins 

stendur yfir vinna starfshóps um rafræna stjórnsýslu og mikilvægt er að stofnunin nýti sér þá 

vinnu sem þar er í gangi.  Nefndin mun eftir bestu getu ræða við sitt bakland og upplýsa um þá 

stöðu sem komin er upp í þessum mikilvæga málaflokki með samstarf og samráð að leiðarljósi. 

Styrkja þarf innviðina og nýta nefndina til að fá fram samtal milli aðila, búa til nauðsynlegar 

tengingar milli stofnunarinnar og baklandsnefndarinnar. Rætt um að fulltrúar ráðherra í nefndinni 

eigi fund með ráðherra til að ræða áherslur. Óskað eftir að forstjóri sendi nefndinni greinargerð 

um hvernig unnt væri að bregðast við þeirri stöðu sem upp er komin, ásamt yfirliti yfir hvar helstu 

brotalamir og áherslur séu í verkefnum með tilliti til þess innviðavanda sem lýst hefur verið á 

fundinum.  Ljóst er að átak þarf í gerð rafræns námsefnis.  

 

2. Minnisblað Menntamálastofnunar um stöðu námsmats. Sverrir Óskarsson sviðsstjóri matssviðs 

hafði forsögu um efni minnisblaðsins.  Í skýrslu starfshóps á vegum mennta- og 

menningarmálaráðuneytis Framtíðarstefna um samræmt námsmat, útg. 2020 var lagt til að leggja  

samræmd könnunarpróf niður í núverandi mynd. Voru þar settar fram ákveðnar hugmyndir um 

önnur próf sem væru sveigjanlegri og hentuðu betur. Enn er óvissa um hvað verður með þessar 

tillögur.  

Menntamálastofnun gefur út skýrslur með niðurstöðum prófa á landsvísu, niðurstöðu eftir 

sveitarfélögum og skólum. Þetta er gert í samræmi við kröfur reglugerðar og ráðuneytis. Þá fær 

hvert sveitarfélag aðgang að sínum niðurstöðum gegnum Skólagátt, en þær upplýsingar eru ekki 

opinberar. Ekki hefur fengist fjármagn til nauðsynlegrar þróunar prófakerfis eða kaupa á nýju 

prófakerfi. Miklar áhyggjur eru af prófakerfinu og virkni þess.  

Ytra mat skóla er verkefni sem hefur gengið vel. Nú eru metnir 6 framhaldsskólar, 6 leikskólar og 

yfir 20 grunnskólar árlega. Fjöldinn ræðst af fyrirliggjandi fjármagni sem ráðuneytið veitir í 

málaflokkinn en tafir hafa orðið á mati á grunnskólum vegna Covid.  

 

3. Stefnuáherslur í ljósi umsagna um drög að reglugerð fyrir Menntamálastofnun.  

Lög um Menntamálastofnun tilgreina verkefni hennar á mjög víðtækan hátt og hlutverk hennar er 

þrískipt, þ.e. stjórnsýslustofnun, eftirlitsstofnun og hún á að styðja við faglega framþróun. Sé tekið 

mið af umsögnum við reglugerðina á samráðsgátt stjórnvalda þá er ljóst að skólasamfélagið allt er 

að kalla eftir víðtækara og stærra hlutverki stofnunarinnar. Í umræðum var því velt upp hvað 

þetta þýddi allt í samhengi við hlutverk ráðuneytisins og sjálfstæði stofnunarinnar. Mikilvægt sé 

að skýra stöðu stofnunarinnar og umboð varðandi þá málaflokka sem hún sinnir.  

 

 

 

https://www.stjornarradid.is/library/01--Frettatengt---myndir-og-skrar/MRN/191015_framt%C3%AD%C3%B0arstefna%20um%20samr%C3%A6mt%20n%C3%A1msmat_lokagerd.pdf

Í báðum þeim minnisblöðum sem voru til umfjöllunar á fundinum er skýrt ákall um að efla 

grunnstarfsemi stofnunarinnar og umsagnir hagsmunaaðila við reglugerðina endurspegla það 

einnig. Eins og staðan er núna hefur stofnunin ekki bolmagn til að sinna öllu því sem henni er 

ætlað. Ráðgjafarnefndin leggur áherslu á að hlutverk stofnunarinnar verði að skýra með 

endurskoðun á lögum.  

 

Ákveðið var að halda næsta fund fyrir sumarbyrjun. Skýrsla Ríkisendurskoðunar um 

Menntamálastofnun verður þá komin út og mikilvægt er að fjalla um hana. Einnig er mikilvægt að 

taka stöðuna á námsgögnum og námsmati sem þurfa úrlausnar við og þá í tengslum við 

menntastefnuna.  

 

  



4/7 

 

 

Fylgiskjöl: 

 

Minnisblað 
 

 

 

Kópavogi, 2. mars 2021  
Tilvísun: M21010354 

Efni: Staða námsgagnaútgáfu  
 

Viðtakandi: Ráðgjafarnefnd MMS 

Sendandi: Menntamálastofnun  

 

Undanfarin ár hafa stjórnvöld sett sér það markmið í fjármálaáætlun að auka gæði námsgagna og fjölga 

þeim. Samkvæmt áætluninni er áhersla lögð á að námsefni á grunnskólastigi samræmist kröfum 

aðalnámskrár og taki mið af þróun í tölvu- og samskiptatækni og margbreytileika nemendahópsins. 

Sérstök áhersla er lögð á útgáfu námsefnis á táknmáli. Í samræmi við þessi stefnumið hefur 

Menntamálastofnun í stefnu ríkisaðila sett markmið um endurskoðun námsefni í samræmi við 

aðalnámskrá og fjölgun titla á táknmáli. 

Eins og fram kemur í ársskýrslum Menntamálastofnunar vegna stefnu ríkisaðila hefur verið unnið að 

námsefnisgerð í samræmi við aðalnámskrár. Námsbækur í helstu greinum hafa verið endurnýjaðar og 

þær einnig gefnar út á rafbókarformi. Einnig hefur í samstarfi við Samskiptamiðstöð verið unnið að 

útgáfu námsefnis á táknmáli. Þó er ljóst að vinna og endurnýjun námsgagna undanfarin ár er langt frá því 

uppfylla nútíma kröfur um þróun námsefnis. Framlag til útgáfu námsefnis dróst saman á árunum 2007-

2014 og hefur dregist enn frekar saman á sl. árum. Þetta hefur m.a. haft þau áhrif að árlega útgefnum 

titlum hefur fækkað talsvert frá því sem áður var og á það bæði við um námsbækur og kennsluvefi.  

 Ef horft er á kjarna- eða grunnefni þá hefur útgáfan dregist verulega saman síðustu ár, árið 2020 komu 

einungis út 6 titlar í þessum flokki samanborið við 36 titla árið 2014. Á árunum 2011 -2014 komu að 

meðaltali út 35,5 titlar í þessum flokki samanborið við 19 titla að meðaltali árin 2015 – 2020, á sama 

tíma hefur einnig dregið verulega úr útgáfu annars efnis sem og náms- og leikjavefja.  Þennan samdrátt í 

útgáfu má rekja til þess að það fjármagn sem ætlað til greiðslu höfundalauna einungis lítill hluti þess sem 

áður var. Einnig hafa framlög ekki staðið undir kostnaði vegna þróunar stafrænna lausna og hækkana á 

aðföngum vegna prentunar og annarrar miðlunar.  

Starfsmönnum sem vinna að námsefnisgerð hefur að sama skapi fækkað. Árið 2014 voru stöðugildi 

ritstjóra og forritara 10,3 á móti 5,9 stöðugildum árið 2021. Stöðugildum sem sinna öðrum störfum á 

miðlunarsviði s.s. við umbrot og hönnun hefur einnig fækkað. Skýringin er sú sama og áður þ.e. að 

fjármagn til námsefnisgerðar hefur dregist verulega saman.  

Menntamálastofnun telur brýnt að mótuð verði framtíðarstefna um gerð og útgáfu námsefnis hér á 

landi og hún innleidd með auknu fjármagni til námsefnisgerðar. Þar þyrfti sérstaklega að huga að 

námsefni fyrir leik-, framhalds- og tónlistarskóla. Fjármagni verði veitt til að hanna og byggja upp 

grunnkerfi gagnvirks, stafræns kennsluefnis. Þar með væri hægt að mæta kröfum nútímans og ná til 

nemenda og nýrrar kynslóðar kennara sem treystir á að kennsluumhverfi sé með þeim hætti að nýta 

megi tækni, gagnvirkni og viðbættan veruleika, eins og nefnt er í Menntastefnu til 2030. Slíkt grunnkerfi 

myndi vera öllum nemendum til hagsbóta ekki síst þeim sem eru í viðkvæmri stöðu og þurfa aukinn 

stuðning við námið s.s. börn af erlendum uppruna, börn í skólaforðunarvanda og börn sem vegna 

aðstæðna geta ekki tekið þátt í hefðbundnu skólastarfi.  

Í nýlegri þarfagreiningu Menntamálastofnunar, sem nær til notenda heimasíðu stofnunarinnar, er skýrt 

ákall frá kennurum, nemendum og foreldrum eftir auknu stafrænu og gagnvirku námsefni. Slíkt hið sama 

kemur fram í niðurstöðum könnunar Menntavísindasviðs Háskóla Íslands á áhrifum Covid-19 á 

skólastarf. Kennarar og nemendur eru ánægðir með það efni sem stendur til boða, svo sem rafbækur og 

hljóðefni, en kalla eftir auknu framboði á stafrænum lausnum. Jafnframt þarf að efla útgáfu grunnefnis í 

bókarformi. 

Fyrstu skrefin í hönnun nýs námsefnis væru gagnvirkar rafbækur með myndböndum, myndbrotum, 

hreyfimyndum, orðskýringum og verkefnum, forritaður grunnur sem auðveldar leikjagerð og gagnvirkni, 

vefsvæði og smáforrit ekki síst í tengslum við læsi/ÍSAT. Í framhaldi mætti sjá fyrir sér frekari þróun þar 

sem hver nemandi á sitt svæði þar sem kennari getur útdeilt verkefnum til nemenda og hægt er að 

fylgjast með stöðu og námsframvindu. Slíkt samræmist vel þeirri stafrænu umbreytingu sem stofnunin 

vinnur að í tengslum við Menntaveru þar sem námsumhverfi og námsferill skólabarna færist yfir á 

rafrænan vettvang. Þarna eru mörg tækifæri til að virkja krafta og samstarf kennara sem eru virkir í 

námsefnisgerð og fyrirtækja á sviði hugbúnaðargerðar og útgáfu.  

Það er stór áskorun sem í því felst að tryggja jafnt aðgengi allra barna að gæðamenntun sem og aðgengi 

kennara, nemenda og foreldra að gögnum sem eru til þess fallin að styðja við nám barna og ungmenna. 

Þær aðgerðir sem hér hefur verið lýst eru veigamikið skref á þeirri vegferð. Menntamálastofnun óskar 

eftir viðræðum um hvernig hægt sé að hefja sókn í námsgagnagerð nú þegar. 

 Minnisblað 
  

 

Kópavogi, 2. mars 2021  
Tilvísun: M21010354 

Efni: Staða náms- og gæðamats 
Viðtakandi: Ráðgjafarnefnd MMS 

Sendandi: Menntamálastofnun 

 

Árið 2017 lagði Menntamálastofnun fram  tillögur um stefnumótun um uppbyggingu heildstæðs náms- 

og gæðamats fyrir íslenskt menntakerfi. Voru tillögurnar unnar í framhaldi af vinnusmiðju með fulltrúum 

OECD og gerðu ráð fyrir að stefnumótunin tæki til ólíkra þátta, s.s. mats á menntakerfinu, ytra og innra 

mats á skólum og námsmats. Miðað var við að stefnumótunin og innleiðing hennar tæki fimm ár með 

áherslu á samhæfingu ólíkra þátt. Ekki var samstaða um þessar tillögu í ráðgjafarnefndinni og varð 

niðurstaðan sú að Menntamálastofnun sendi tillögur til ráðuneytisins um uppbyggingu náms- og 

gæðamats þar sem jafnframt var gerð grein fyrir að ágreiningur væri um málið í ráðgjafarnefndinni. 

Brást ráðuneytið ekki formlega við þessum tillögum.  

Síðan hafa á vegum ráðuneytisins verið unnar tillögur um endurskoðun á samræmdu námsmati í skýrslu 

starfshóps og einnig er nú starfandi vinnuhópur á vegum ráðuneytisins um endurskoðun á ytra mati á 

leik-, grunn- og  framhaldsskólum. Í tillögum starfshópsins um samræmt námsmat er lagt til að 

samræmd próf verði lögð niður í núverandi mynd en í stað þeirra komi fjöldi smærri stöðuprófa undir 

yfirheitinu námsferill. Ekki hefur verið tekin afstaða til þessara tillagna eða tekin ákvörðun um framtíð 

samræmdra prófa. Í ljósi fenginnar reynslu af þróun Lesferils hefur Menntamálastofnun bent á að 

verulega þarf að auka vinnu og fjármagn ef þróa á námsmat í samræmi við framkomnar tillögur.  

Á meðan óvissa ríkir um framtíð samræmds námsmats hefur dregið mjög úr getu stofnunarinnar til að 

þróa próf en síðustu ár hefur starfsmönnum sem hafa umsjón með þeim fækkað um þriðjung. Lögð er 

áhersla á að halda prófunum gangandi og lítið svigrúm er fyrir þróun prófatriða (verkefna) eða 

lagfæringar á göllum í prófunum auk þess sem hugbúnaður vegna fyrirlagnar er alls ófullnægjandi. 

Menntamálastofnun hefur sent ráðuneytinu minnisblöð þar sem bent er á stöðu mála, gerð grein fyrir 

alvarlegum áhyggjum af framkvæmd prófanna og óskað eftir fjármagni til uppbyggingar.  

Sterkar og skiljanlegar óskir eru frá skólasamfélaginu um aukin stuðning við skólaþróun, ráðgjöf vegna 

námsmats og ákall eftir fjölbreyttara og sveigjanlegra námsmati. Mikil notkun hefur verið á 

lesfimiprófum sem eru hluti Lesferils, safni stöðuprófa vegna læsis.  Hefur Menntamálastofnun unnið að 

þróun lesskilningsprófa og annarra stöðuprófa en ekki getað gert þau aðgengileg skólum vegna skorts á 

hugbúnaðarlausnum. Einnig hefur stofnunin brugðist við þörf á ráðgjöf með því að ráðast í 

þróunarverkefni með tveimur sveitarfélögum þar sem fræðsluskrifstofum, skólastjórnendum og 

kennurum er leiðbeint um notkun þeirra til að þróa kennslu og stuðning við nemendur. Nýlega hefur 

ráðuneytið falið Menntamálastofnun umsjón með verkefni um leiðbeiningar til skóla vegna námsmats.  

Ytra mat skóla og eftirfylgni ytra mats. Menntamálastofnun hefur umsjón með ytra mati á 6 leikskólum 

á ári, 25-27 grunnskólum og 6 framhaldsskólum. Ytra mat á skólum hefur gengið vel og góð sátt kringum 

viðkvæm vinnubrögð. Ráðuneytið hefur staðið vel á bak við Menntamálastofnun við þessa vinnu og 

farsælt samstarf komist á við skóla og sveitarfélög. Nú er stefnumótunarvinna í gangi vegna 

https://www.stjornarradid.is/library/01--Frettatengt---myndir-og-skrar/MRN/191015_framt%C3%AD%C3%B0arstefna%20um%20samr%C3%A6mt%20n%C3%A1msmat_lokagerd.pdf

leikskólastigsins og mögulega breytingar í farvatninu. Fyrsta hring á ytra mati grunnskóla átti að ljúka í 

maí 2021 en vegna Covid mun því ljúka í desember 2021, en ekkert hefur verið ákveðið með framhald 

matsins. Viðræður eru í gangi á milli ráðuneytisins, Menntamálastofnunar og sambandsins um framhald 

ytra mats grunnskóla og samhæfingu á ytra mati milli skólastiga. Fyrir liggur að Jöfnunarsjóður hefur 

greitt helming kostnaðar við ytra mat grunnskóla en óvíst er með þátttöku hans í framhaldinu.  Nýlega 

kom út skýrsla Menntamálastofnunar um ytra mat grunnskóla: https://mms.is/frettir/arsskyrsla-ytra-

mats-grunnskola-2020). Menntamálastofnun tók við eftirfylgd ytra mats (eftirfylgni með umbótum í 

skólum) í lok árs 2019 en óvissa er um fyrirkomulag og fjármögnun þess verkefnis.  

